
Скопје

Стратешки план 2022-2024 година

 Државен Инспекторат за животна средина 

Почитувани, 

Согласно Законот за организација и работа на органите на државната управа, Државниот Инспекторат за животна средина е орган во состав на Министерството за животна средина и просторно планирање, а согласно измените и дополнувањето на Законот за животната средина (Сл. Весник на РМ бр.187/2013) членот 194 став (7), Државниот Инспекторат за животна средина има својство на правно лице, со сопствена буџетска сметка како буџетски корисник од прва линија, самостојно спроведува постапки за вработување согласно со закон и одлучува за правата и обврските од работен однос.

Основна функција на Државниот Инспекторат за животна средина е спроведување на инспекциски надзор во согласност со законските прописи и други правни акти со кои се регулирани прашања од сферата на заштитата на животната средина, природата и водите. Инспекторатот врши инспекциски надзор над примената на техничко-технолошките мерки за заштита на воздухот, водите, земјиштето, флората и фауната од деградирање и загадување, заштита на гео и биодиверзитетот, посебното природно богатство (Национални Паркови, споменици на природата, парк шуми, орнитолошки резервати и други заштитени подрачја со закон), заштита на озонската обвивка, заштита од штетна бучава емитирана во животна средина, превенција од еколошки инциденти.

Со Законот за животната средина се уредуваат начелата, надлежноста, организацијата на ДИЖС, како и постапките на инспекцискиот надзор. Цел на Законот е организирање на ефикасен систем на инспекциски надзор во областа на заштитата на животната средина. Работењето на Инспекторатот покрај со Законот за животната средина е дефинирана и регулирана и со Законот за заштита на природата (Државните Инспектори за заштита на природата), Законот за Водите (Водостопанските Инспектори), како и дваесет и пет други закони и околу двестотини и педесет подзаконски акти. 

ДИЖС генерално врши инспекциски надзор на инсталациите кои имаат ИСКЗ А дозвола како и оние со ИСКЗ Б дозвола доколку се лоцирани во заштитени подрачја. Тие се одговорни за правилно усогласување, проверување и спроведување на законите, подзаконските акти и други одредби во областа на животната средина.

ДИЖС врши надзор во согласност со законските прописи и други правни акти со кои се регулирани прашања од сферата на заштитата на животната средина, природата и водите. 

Стратешкиот план на ДИЖС за периодот 2022-2024 година ги дефинира среднорочните цели за следните три години и начинот на нивната реализација со соодветни квантитативни показатели како основни параметри за постигнување на поставените цели кои се во функција на подобрување на состојбата во животната средина преку вршење инспекциски надзори со цел почитување на законските и подзаконските одредби, односно условите во управните акти (дозволи, елаборати и други) кои ги издава МЖСПП.

Со овој Стратешки план ДИЖС ја докажува својата посветеност кон развивање и спроведување на ефикасни и сеопфатни инспекциски надзори во областа на животната средина, природата и водостопанството, раководејќи се од добрите пракси на ЕУ Директивите во предметната област хармонизирани со македонското законодавство. 

В.Д Директор
М-р Сретен Стојковски
1.2 Анализа на состојбата

Проблемите во животната средина во Република Северна Македонија се слични со оние во другите земји од регионот. Бројните проблеми и недостатоци, идентификувани преку различни проекти, студии и плански документи се евидентни  за медиумите и областите на животната средина како што се: недостаток на регионални интегрирани системи за управување со комунален цврст отпад и системи за управување со посебни видови на отпад, вклучувајќи го и опасниот отпад, недоволна покриеност на населените места и општините со системи за собирање и третман на отпадни води (особено за агломерации со над 10.000 жители), потреба од воспоставување на интегрирано управување со речен слив, согласно новиот Закон за води, загаденост на воздухот со различен интензитет во различни делови на земјата, како и контаминираност на почвата што резултира со производство на земјоделски производи со несоодветен квалитет од подрачјата со контаминирани почви.

Посебен проблем кој се однесува на сите медиуми на животната средина, е и недоволно развиениот мониторинг систем на животната средина, со акцент на отсуството на историски податоци врз основа на кои би се утврдила точната состојба на медиумите и би се дејствувало во насока на нивно постапно ублажување и елиминирање.

Отсуството на сеопфатни и сигурни податоци за загадувачките супстанции и загадувачите, отсуството на интегриран пристап во решавањето на проблемите со животната средина, особено во управувањето со водните ресурси и управувањето со отпадот, како и недостигот на капитални инвестиции за финансирање на инфраструктурата во овие области, дополнително ги забавуваат процесите  за воспоставување на ефикасен систем за заштита на животната средина во Република Северна Македонија.

1.3. Мисија

Обврските и должностите на Државниот Инспекторат за животна средина проектирани на среден рок, ќе бидат фокусирани врз одржување на системот на заштита на животната средина во континуитет, особено од аспект на унапредување и контрола на системот на издадени дозволи и други одобренија (Интегрирано Спречување и Контрола на Загадувањето-Еколошки Дозволи и усогласување со новата Директива за Индустриски Емисии; решенија за одобрување на елаборати, дозволи за управување со опасен отпад и различните текови на опасен отпад, како и други форми на сертификација на активности и дејности од аспект на заштита на животната средина) и спроведување на легислативата. 

Својата мисија Државниот Инспекторат за животна средина ја остварува превентивно почитувајќи го начелото на превенција како основен постулат преку едуцирање на субјектите на надзор (организирање на обуки, семинари, работилници, издавање на брошури, информирање на индустриските оператори преку  Интернет страницата на ДИЖС www.sei.gov.mk) односно преку спроведување на инспекциски надзор над физичките и правните лица (субјекти на надзорот), како и изрекување на соодветни инспекциски мерки и санкции во инспекциска постапка со цел отстранување на утврдените неправилности и непочитување на законските прописи, пред се почитувајќи го јавниот интерес и правилото на превентивност согласно одредбите од Законот за инспекцики надзор. 

1.4. Визија
Визијата на Државниот Инспекторат за животна средина е базирана врз обезбедување на здрава животна средина за сите граѓани како уставна категорија преку целосно и ефикасно спроведување на законодавството и усогласување на индустријата, вршителите на активности и дејности согласно законските прописи од областа на животната средина.

Kритериумите кои се базирани на документите на ЕУ, како што се "RMCEI" и "Правење на вистинските работи “(„Doing the right things”), а се во функција на остварување на Визијата на Државниот Инспекторат за животна средина се:

• Постоење на национален годишен план/програма за инспекциски надзор

• Следење на работењето врз основа на индикатори и добиени резултати

• Програма за квалитет и конзистентност за инспекција на животната средина

• Тематски приоритети (пристап базиран на ризик)

• Изготвена стратегија за имплементација/применливост 

• Прирачник за инспектори (вкл. RMCEI) и наменски прирачници

• Ефикасно користење на расположливите правни санкции

• Транспарентност на известување со помош на електронски алатки
• Борба со корупцијата
• Одредби за 24/7 служба за надзор на животната средина

• Структуриран приод за обработка на поплаки/претставки

• Можности за координација и / или надзор

• Меморандум за разбирање меѓу државните и локалните инспектори

• Техничка и правна поддршка 

• Програма за обука на инспектори (ментор систем вкл.)

• Постоење на акредитирани лаборатории за тестирање и анализа на мостри

• Потребна опрема за вршење на инспекциски надзор
1.5. Специфичност на органот на државна управа
Вредностите на Државниот Инспекторат за животна средина се базирани врз основа на основните начела на инспекцискиот надзор, како што се: 

· примената на начелото на законитост на постапката;

· заштита на јавниот интерес;

· почитување на начелото на еднаквост, непристрасност и објективност;

· примена на начелото на материјална вистина;

· примена на начелото на сослушување на субјектите на надзорот;

· примена на начелото на самостојност;

· примена на начелото на јавност;

· примена на начелото на пропорционалност;

· примена на начелото на превенција;

· примена на начелото на субсидијарност.

Начелата се однесуват на сите видови нспекциски активности што ги спроведува Државниот инспекторат за животна средина и тие мора да гарантираат дека:

· Наодите од инспекцискиот надзор придонесуваат за подобрување на состојбата,

· Процесот на инспекциски надзор ја поттикнува вклученоста,

· Инспекцискиот надзор се спроведува отворено со оние кои се предмет на истиот и,

· Наодите од инспекцискиот надзор се основани, веродостојни и доследни.

Инспекцискиот надзор има за цел, да оценува и дијагностицира, да го оценува квалитетот и да обезбеди јасна основа за подобрување.

Целта на инспекцискиот надзор и процедурите кои ги користат државните инспектори од Државниот инспекторат за животна средина јасно им се соопштуваат на сите инволвирани во процесот на инспекциски надзор.

Инспекцискиот надзор ја поддржува и ја зема предвид секоја самоевалуција на оние кои се предмет на надзор.

Инспекцискиот надзор го спроведуваат инспектори со доволно и соодветно професионално искуство и обука, кое се надградува на годино ниво

Доказите се бележат и се од соодветен карактер, обем и квалитет за да ги обезбедуваат и оправдаат донесените заклучоци  (судови).

Инспекцискиот надзор вклучува јасна и корисна усна повратна информација и води до Извештај кој го оценува работењето и квалитетот и ги идентификува предностите и подрачјата во кои е можно подобрување.

Инспекторите при вршење инспекциски надзор мора да ги почитуваат највисоките професионални стандарди кои се бараат во кодексот на однесување во Државниот инспекторат за животна средина, како и целосно воведување и почитување на ЕУ стандардите воспоставени за инспекциски надзор во оваа област. 

     
Инспекторите е потребно :

· Да инспектираат објективно, непристрасно, без претходна поврзаност што може да ја загрози нивната објективност,

· Достоинствено да ја извршуваат својата работа,

· Со нивното однесување го намалат стресот кај лицата што се вклучени во инспекцискиот надзор и

-   Да одржуваат продуктивни разговори со лицата што се предмет на инспекциски надзор, да го пренесат јасно заклучокот од спроведениот инспекциски надзор и да ја почитуваат доверливоста на информациите.
1.6. Структура на органот на државна управа 
Заради остварување на законските надлежности, обединување на повеќе меѓусебно поврзани функции, како и заради организирање, следење и координирање на работите од надлежност на одделенијата во нивните состави и унапредување на нивната меѓусебна соработка, како и заради непосредно извршување на нормативно-правни, стручно-аналитички, управни, информатичко–технолошки, оперативни и стручно-адмнистративни работи, во Инспекторатот се формираат следните оранизациски единици:

(1) Сектор за инспекциски надзор во животната средина и природата со следните одделенија:

· подрачно одделение за инспекциски надзор во животната средина за Скопски регион-седиште Скопје;
· подрачно одделение за инспекциски надзор во животната средина за Полошки регион-седиште Тетово;

· подрачно одделение за инспекциски надзор во животната средина за Североисточен и Источен регион-седиште Пробиштип;
· подрачно одделение за инспекциски надзор во животната средина за Пелагониски и Југозападен регион-седиште Битола и
· подрачно одделение за инспекциски надзор во животната средина за Вардарски и Југоисточен регион-седиште Струмица и
· подрачно одделение за инспекциски надзор во природата-седиште Скопје.
Секторот за инспекциски надзор во животната средина и природата се состои од шест подрачни одделенија и ги врши следните работи:

· ја остварува и спроведува годишната програма за работа на Инспекторатот; 

· врши инспекциски надзор од областа на животната средина и природата;

· изготвува планови и извештаи за работата на Секторот согласно прописите за инспекциски надзор и прописите од областа на животната средина и природата;

· изготвува  информации и други потребни документи за спроведување на прописите од областа на животната средина и природата;

· доставува мислења и предлози до Секторот за координација на работата на Државниот инспекторат за животна средина за покренување иницијатива за измена и дополнување на прописите од областа на животната средина и природата како и за подготовка на други документи од областа на Инспекторатот;

· врши редовно и навремено ажурирање на електронската база на податоци на Инспекторатот од извршените инспекциски надзори и се грижи за нивната точност и

· соработува со другите организациони единици во Инспекторатот за работи кои се од заеднички интерес за Инспекторатот.
(2) Сектор за водостопанска инспекција, со следните одделенија:

· Подрачно одделение за водостопанска инспекција – Запад-седиште Скопје и

· Подрачно одделение за водостопанска инспекција – Исток-седиште Скопје.

Сектор за водостопанска инспекција се состои од две подрачни оддленија и ги врши следните работи:
· инспекциски надзор согласно законските прописи;

· ја остварува и спроведува годишната програма за работа на инспекторатот; 

· изготвува планови и извештаи  за работата на Секторот согласно прописите за инспекциски надзор и прописите од областа на водите;

· изготвува информации за спроведување на прописите од областа на водите и животната средина и дава мислења за подготовка на материјали и документи од надлежност на Инспекторатот;

· доставува мислења и предлози до Секторот за координација на работата на Државниот инспекторат за животна средина за покренување иницијатива за измена и дополнување на прописите од областа на животната средина и водите како и за подготовка на други документи од областа на Инспекторатот;

· обезбедува редовно и навремено ажурирање на електронската база на податоци на Инспекторатот од извршените инспекциски надзори и се грижи за нивната точност и

· соработува со другите организацион единици во Инспекторатот  за работи кои се од заеднички интерес за Инспекторатот.
(3)
Сектор за координација, општи и правни работи и јавни набавки со следните одделенија со седиште во Скопје:

· Одделение за општи и правни работи и набавки и 
· Одделение за поддршка, аналитика и меѓународна соработка на инспекторатот.

Секторот за координација, општи и правни работи и набавки ги врши следните работи:

· ја координира подготовката на планските и стратешките документи од надлежност на Инспекторатот;

· ги следи и применува прописите од делокруг на Секторот;

· ја координира подготовката на мислења, информации и други документи од областа на животната средина со другите организациони единици во рамките на Инспекторатот;

· остварува соработка во областа на нормативно-правните работи со другите органи, а особено со Министерството за животна средина и просторно планирање; 

· покренува иницијатива за изменување и дополнување на прописите од областа на животната средина;

· го следи текот на прекршочните и кривичните постапки пред надлежните органи, а во кои Инспекторатот се јавува како странка;

· постапува по претставките доставени до Инспекторатот;

· ја координира подготовката и реализацијата на проекти од областа на животнта средина;

· предлага иницијативи за соработка во областа на животната средина;

· ја координира подготовката на стратешкиот план на инспекторатот;
· се грижи за одржување и функционирање на електронската база на податоци на Инспекторатот; 

· се грижи за одржување, функционирање и ажурирање на веб страната на Инспекторатот;

· спроведува јавни набавки согллсно годишната програма за јавни набавки;

· се грижи за примена на прописите од областа на архивското и канцелариското работење како и прописите со кои се регулира работниот однос на вработените во Инспекторатот и

· врши и други работи кои се во надлежност на Секторот.

(4)
Одделение за финансиски прашања

Одделението за финансиски работи на инспекторатот ги врши следните работи:

· Планирање на буџетот на инспекторатот 

· Сметководствени активности за евидентирање на основните средствата согласно законската регулатива; 

· Внатрешна контрола на буџетското, сметковдственото и финансиско- материјалното работење согласно Законот за буџет, Законот за извршување на буџетот, Законот за сметководство на буџетите и буџетските корисници и другите прописи од областа на буџетското, финансиското и сметководственото работење за обезбедување на средства за потребите на инспекторатот, 

· Планирање на динамика на користење на финансиските ресурси, Извршување на плаќање и нивно евидентирање, Управување со имотот и опремата, Подготвување на на проекции за буџетот на инспекторатот за следната година , Следење на извршување на буџетот на инспекторатот и подготовка на извештаи за искористување на буџетот; Развој на стратегии за поддршка на менаџмент активностите во рамките на инспекторатот-развој на стратегии за обезбедување дека ресурсите се користат соодветно за да се постигнат договорените и утврдени резултати. Вршење на Сметководствени активности (благајничко работење, ликвидатура, контирање и др.); Финансиска пресметка и евиденција; Персонална финансиска пресметка и евиденција; Планирање на приходи и расходи во фаза на подготовка и извршување на буџет; Стратешко планирање и буџетирање; Буџетска контрола; Финансиска статистика; Финансиска анализа; Финансиско известување; Евиденција и 
· Управување со основни средства; Интерна финансиска контрола; Мерење на финансиски резултати (ефвикасност на функции). 

· Исплата на плати, храна, превоз, даноци и придонеси од плата.

Со работата на Инспекторатот раководи Директор. 

Раководител на Сектор е највисок административен службеник во Инспекторатот.
Во случај на отсуство или спреченост, Директорот го заменува административeн службеник  со сите негови овластувања и одговорности, врз основа на овластување од директорот на Инспекторатот.

Со секторите раководат административни службеници со звање раководител на сектор.

Во случај на отсуство или спреченост на раководителот на сектор, со секторот раководи раководител на одделение, врз основа на овластување од Директорот. 

Со одделенијата раководат административни службеници со звање раководител на одделение, а во случај на отсуство или спреченост на раководителот на одделението, со одделението раководи стручен административен службеник со највисоко звање во одделението кој го определува раководителот на секторот. 
	2. ПЛАН ЗА СПРОВЕДУВАЊЕ

	


	А: Оправданост и дизајн на Програмата Животна средина

	1. Образложение: Програмата е во функција на стратешкиот приоритет на Владата на РСМ:

- Унапредување на заштитата на животната средина;

	2. НПАА (точно идентификувајте го приоритетот на ЕП, Поглавјето, ,секторот и темата од НПАА)

Поглавје 3.27 Животна средина; 

	3. Стратешките приоритети и цели на органот на државната управа:

1. Стратешкиот приоритет/цели на Владата на РСМ содржан во Одлуката за стратешки приоритети за 2022 година  

Стратешки приоритет за 2022 година е: 

- Заштита на животната средина, намалување на аерозагадувањето и влијанието на климатските промени

Стратешки цели за 2022 година се:

- Унапредување на политиките, правната рамка за животна средина и климарска акција, заштита на животната средина од загадување, заштита на природата и одржливо користење на природните ресурси, намалување на климатските промени, вложување во зелена економија и креирање на зелени работни места

- Подобрување на квалитетот на медиумите во животната средина, управување на водите, отпадот и заштита на воздухот од загадување

- Планирање и одржливо користење на просторот и природните богаства, зголемување на учеството на обновливите извори на енергија, подобрување на енергетската ефикасност и заштита на животната средина

- Спроведување политики на хумано планирање и уредување на просторот


	Назив на Подпрограмата: 

Спроведување на законодавството од обалста на животната средина (инспекциски надзори)
	Цел на Подпрограмата: Преку реализација на Годишниот План за работа на државниот инспекторат да се обезбеди почитување на законските прописи од областа на животната средина, природата и водостопанството 

	Показатели за успех на Подпрограмата: 
Зголемена степен на инспекциски надзор на субјектите кои вршат активности од областа на животната средина како и превентивно дејствување кон истите со соодветни мерки пропишани со постојните законски прописи.


	Програмата е: (забележете го видот на Програмата)            (     хоризонтална                       (     вертикална

	Очекувани резултати (компоненти) од Програмата :    

	Резултат 1: Извршени инспекциски надзори, составени записници и донесени акти во инспекциска постапка, решенија 
	Показател за успешност:

- Број на извршени инспекциски надзори, решенија и записници и други акти

	Резултат 2: Кадровско доекипирање
	Показател за успешност:

- Завршена постапка 

	Резултат 3: Техничка опременост 
	Показател за успешност:

- Завршена постапка


	Б: План за спроведување на Програмата


Резултат 1: Извршени инспекцикси надзори, составени записници и донесени решенија

	Активност
	Одговорни
	Консултирани
	Временска рамка
	Потребни ресурси

	
	
	
	Почеток

(месец/година)
	Крај

(месец/година)
	човечки
	финансиски
MKД

	Спроведување на годишен план
(надзори и др.)
	ДИЖС
Директор
	
	01.01.2022
	31.12.2022
	
	

	Спроведување на годишен план
(надзори и др.)
	ДИЖС
Директор
	
	01.01.2023
	31.12.2023
	
	

	Спроведување на годишен план
(надзори и др.)
	ДИЖС
Директор
	
	01.01.2024
	31.12.2024
	
	


Резултат 2: Кадровско доопремување на инспекторатот
	Активност
	Одговорни
	Консултирани
	Временска рамка
	Потребни ресурси

	
	
	
	Почеток

(месец/година)
	Крај

(месец/година)
	човечки
	финансиски
MKД

	Дополнување на инспекторатот со: 

Државни Инспектори за животна средина, водостопанство и природа:

ДИЖС-8, Водостопанство-3, природа-1


	ДИЖС
Директор
	(Влада на РСМ)
	01.01.2022
	31.12.2022
	
	

	Дополнување на инспекторатот со: три раководители на одделение за инспекциски надзор во животната средина и 1-одделение за инспекциски надзор во природата, 1-раководител на сектор за координација, општи и правни работи и јавни набавки (по пат на унапредување) 
Обука на новопримените вработени  од стручен аспект

	ДИЖС

Директор
	(Влада на РСМ)
	01.01.2022
	31.12.2022
	
	

	Дополнување на инспекторатот со: Еден советник за правни работи, три помлади соработници и еден самостоен референт

Обука на новопримените   вработени  од стручен аспект

	ДИЖС

Директор
	(Влада на РСМ)
	01.01.2022
	31.12.2022
	
	


Резултат 3: Техничко опремување
	Активност
	Одговорни
	Консултирани
	Временска рамка
	Потребни ресурси

	
	
	
	Почеток

(месец/година)
	Крај

(месец/година)
	човечки
	финансиски
MKД

	Набавка на :  

  10 преносни компјутери,  
  10 Печатари
  2 возила
  
	ДИЖС
Директор
	
	01.01.2022
	31.12.2022
	
	

	Набавка на :  

  10 преносни компјутери,  
  10 Печатари
  2 возила
  
	ДИЖС
Директор
	
	01.01.2023
	31.12.2023
	
	

	Набавка на :  

  10 преносни компјутери,  
  10 Печатари
  2 возила
  
	ДИЖС
Директор
	
	01.01.2024
	31.12.2024
	
	


	3. Влијанија врз човечките ресурси

